ADAPTACIÓN DE EXAMES
4.-ADAPTACIÓN  DE  EXAMES  COMO  RESPOSTA  Á  DIVERSIDADE
O Decreto 229/2011, do 7 de decembro, polo que se regula a atención á diversidade do alumnado en centros docentes da Comunidade Autónoma de Galicia nos que se imparten as ensinanzas establecidas na Lei orgánica 2/2006, do 3 de maio, de educación, establece medidas de atención á diversidade ordinarias (artigo 8)  e extraordinarias (artigo 9). Entre as medidas ordinarias, inclúese no apartado d) Adaptación dos tempos e instrumentos ou procedementos de avaliación.
Esta sinxela medida pode ser moi efectiva e útil para o alumnado en xeral e co alumnado con necesidade de atención educativa/necesidades educativas especiais en particular.
As estratexias que se suxiren a continuación son necesarias e efectivas dende os niveis de educación primaria ata os últimos cursos de secundaria. Ademáis de mellorar o funcionamento do alumnado nos exames, fomentan a motivación e a autoestima.
Pouco a pouco, en función da evolución do alumno/a, as adaptacións poden deixar de ser precisas.
Existen múltiples xeitos de implementar estas medidas. Algunhas suxestións:

1.-Algunhas pautas que poden axudar a afrontar con éxito a avaliación por parte do alumnado con TDAH.
· Dar as datas polo menos cunha semana de antelación e ter sempre á vista.
· Adaptar as estruturas e o formato do examen. Reducir o número de preguntas por folla.
· Combinar diferentes formatos de pregunta nunha mesma proba: de desarrollo, verdadeiro/falso, completar un esquema, definicións, opción múltiple, frases para completar; en matemáticas combinar problemas con operacións, etc.
· Traballar, antes da proba, con mostras do formato de examen 
· É preferible realizar exames curtos e frecuentes.
· Permitir un tempo para pensar e preguntar dúbidas. Verificar que o alumno entende as preguntas.
· Destacar no enunciado palabras clave.
· Reducir o número de preguntas.
· Avaliación continuada dando importancia á avaliación oral e ao proceso.
· Dar máis tempo para a realización de probas escritas.
· Permitir en calquera momento o acceso ás instrucciones.
· Supervisar que responderon todo antes de que entreguen o exame.
· Recordarlle que revise o exame antes de entregalo. Algúns traballan moi despacio e outros, precipítanse e anticipan mal as respostas.
· Se non consegue centrarse na proba, guialo para axudarlle a reconducir a atención.
· Fixarse máis nacalidade da tarefa que na cantidade.
· Facilitar una copia dos exames aos pais e/ou profesores de apoio para poder detectar os erros e traballar reforzando as dificultades.

· Facer probas orais ademais de escritas. O alumnado con TDAH ten dificultades para organizar mentalmente a información que debe plasmar nun examen, por iso rinden tan pouco por escrito. Oralmente tamén deben planificar o que van dicir, pero soen estar máis “entrenados” e o resultado é mellor.

· En relación co anterior, calificar tamén as intervencións orais en clase (ás veces na aula observamos e comentamos do alumnado “cando intervén na clase faino moi ben, pero no exame non demostra o que sabe”).

· Reducir o número de preguntas por folla. No canto de  poñer dez preguntas todas seguidas nun folio, pódese poñer, por exemplo, para empezar, dous en cada folio. Estes alumnos, en vez de centrarse nunha pregunta cada vez, tenden a mirar todas de xeito desordenado todo o tempo. Se o rapaz/a se dispersa igualmente mirando os diferentes folios, é efectivo darlle un folio cada vez, e cando remate a pregunta ou as dúas preguntas da folla lle pida ao profesor a seguinte. A información debe estar espaciada, cun aspecto “limpo” por así decilo.

· Asegurarse de que entende as instruccións, o que ten que facer en cada pregunta, permitíndolle que pregunte ao profesor/a. As primeiras veces incluso debe ser o profesor o que pregunte: “¿Qué tes que facer na pregunta 1?, moi ben, e na 2?” etc. Non é suficiente preguntar “¿entendes?”. É necesario que o alumno verbalice o que ten que facer. Ás veces só precisan estar seguros de que o que pensan é correcto.

· De cando en vez, durante el examen, achegarse e preguntar que tal vai a aclarar dúbidas se é necesario.

· Se nunha pregunta teñen que enumerar, por exemplo, unha serie de obxectos, partes, lugares… o habitual é que esquezan algunas, pero si se lles poñen tantos guións como partes teñen que enumerar…o habitual é que as lembren todas.

· Facer diferentes tipos de preguntas nas probas escritas: pregunta curta, tipo test con opcións, de encher… Pero é imprescindible que practiquen antes na clase como se fan estes exames, como se responden estas preguntas. É importante tamén que logo leven una mostra a casa para practicar para posteriores probas. É boa idea facer “prácticas de exame”.
· IMPORTANTE, escribir ao final da proba frases como:
· “repasa o exame e asegúrate de que respondiches a todas as preguntas”
· “repasa para asegurarte que non tes faltas de ortografía”
· Resulta moi útil resaltar algunas palabras clave dos enunciados, e se é noutra cor mellor, pois chamará a súa atención e se fixará.

· Ás veces é necesario deixar máis tempo para facer o exame ou reducir o número de preguntas para facer no mesmo tempo que o resto, pero antes ou ademáis, é necesario adaptar un pouco a forma, é dicir, espazo entre as preguntas, poucas preguntas por folla...


































Dificultades que poden presentar @s alumn@s con TDA-H á hora de realizar exames escritos
· Dificultade para comenzar a tarefa.
· Dificultade para filtrar estímulos discernindo cal son os máis relevantes.
· Dificultade para organizar a tarefa (saber por onde empezar).
· Dificultade para manter o esforzo.
· Dificultade para o manexo da frustración e as emocións.
· Dificultade para concentrarse.
· Dificultade para rematar o que empeza.
· Distráese con facilidade con calqueracousa.

